
Liven up Little India with colours of art 
 
COLLABORATION WITH AN INSTAGRAMMER: LASALLE College of the Arts 
student, Mr Khairuddin Hussinee, collaborated with an Instagrammer in an effort to 
introduce the artistic treasures of Little India and its mythological tales to the public. 
 
LEARN THROUGH A HERITAGE WALK: The art festival ‘ARTWALK Little India’ 
opened the eyes of many through the nostalgia created in Little India. 
– Photo by LASALLE COLLEGE OF THE ARTS 
 
WHILE enjoying the atmosphere full of historic remnants in Little India, a group of 
Instagram lovers will document the colourful works of art found there. 
 
They will be accompanied by Mr Yafiq Yusman, who was a recipient of the Best 
Instagrammer Award. 
 
These are among the efforts carried out by a group of students from LASALLE 
College of the Arts for the multidisciplinary arts festival, ARTWALK Little India. 
  
The art festival, held from 12-17 January next year, is a joint effort with the Singapore 
Tourism Board (STB) with support of the Little India Shopkeepers and Heritage 
Association (LISHA). 
  
This is the third year that the festival has been held to create awareness of the rich 
heritage of the Indian community and the development potential of Little India as an 
artistic site. 
 
 

SAMBIL menghirup udara penuh bersejarah di daerah Lit-
tle India, sekumpulan pencinta Instagram akan merakam war-
na-warni yang terpancar daripada kerja seni di situ.

Mereka akan diiringi Encik Yafiq Yusman, yang pernah 
meraih Anugerah Penggiat Instagram Terbaik.

Inilah antara pembaharuan yang cuba diterapkan sekumpu-
lan pelajar Maktab Seni Lasalle bagi pesta seni berbilang disip-
lin, Artwalk Little India.

Pesta seni dari 12 hingga 17 Januari tahun depan itu diusa-
hakan bersama Lembaga Pelancongan Singapura (STB) de-
ngan kerjasama Persatuan Pekedai dan Warisan Little India 
(Lisha).

Ini tahun ketiga pesta itu diadakan bagi memupuk kesedar-
an tentang kekayaan warisan masyarakat India dan potensi Lit-
tle India berkembang sebagai lokasi kerja seni.

Pesta itu merupakan sebahagian daripada acara Minggu 
Seni Singapura dengan tema tahun ini berlegar di sekitar topik 
nostalgia, Your Path To Remember (Laluan Buat Anda Meng-
ingati).

Orang ramai berpeluang mengimbas nostalgia Little India di 
samping mengamati kisah mitos dan dongeng tradisional yang 
akan dikupas menerusi dinding mural, seni pemasangan dan 
persembahan seni menakjubkan.

Ketika  ditemui  Gah!,  pelajar  jurusan  Sarjana  Muda  
(Kepujian) dalam Pengurusan Seni, Encik Khairuddin Hus-
sinee, 26 tahun, berkata:

“Saya mengetuai pasukan seni visual, pementasan dan pe-
masaran, dibantu dengan teman-teman lain.

“Sebagai mahasiswa Lasalle, saya rasa bertuah kerana da-
pat dilibatkan sama dalam usaha memasyarakatkan seni di Lit-
tle India.

“Anak muda seperti saya wajar tahu tentang mitos budaya 
lain di samping hasil peninggalannya. Setiap kisah legenda 
boleh ditakrifkan secara berbeza oleh setiap individu.

“Menarik bagi saya bekerjasama dengan pasukan seniman 
visual yang boleh memikirkan cara mewarnai lagi kawasan Lit-
tle India ini dengan lukisan mural atau seni pemasangan.”

Menerapkan trend terkini yang membabitkan penggunaan 
Instagram bagi merakam kenangan berfoto merupakan satu 
idea segar yang ingin Encik Khairuddin terokai bagi menarik 
lebih ramai anak muda menghayati sejarah.

“Yafiq dikenali dalam masyarakat pengguna Instagram. Be-

liau dapat menarik minat golongan ini dalam satu perjalanan 
seni yang membuka ruang bagi mereka berkongsi tentang Lit-
tle  India  atau  sebarang penemuan menarik,”  ujar  Encik  
Khairuddin.

Paling menarik tentang pesta seni itu ialah dinding rumah 
kedai yang akan dihias serba indah oleh pelukis berpengala-
man. Ia menjadi sudut menarik bagi pelancong atau pengun-
jung bergambar.

Beberapa seniman yang menjayakan edisi pertama pesta se-
ni berbilang disiplin itu akan kembali lagi dengan karya baru 
sebagai lanjutan hasil kerja terdahulu.

MATA pengarah di balai seni setempat 
Chan Hampe Galleries, Encik Khairuddin 
Hori, sentiasa giat memantau ruang media so-
sial seperti  Instagram dan Facebook bagi 
menjejak insan kreatif.

Mereka, seperti pencinta basikal dan me-
kanik, Encik Acit Salbini, mungkin bukan 
penggiat seni, tetapi kemahiran menghasil-
kan ‘basikal gila-gila’ itu boleh ditukik bagi 
acara segah persembahan seni awam Lock 
Route di Gillman Barracks, sekitar Januari 
depan.

Encik Acit akan bekerjasama dengan dua 
penggiat seni yang lebih dikenali sebagai Ki-
las dan The Killer Gerbil sepanjang persem-
bahan seni dari 13 Januari hingga 30 Jun itu. 

Persembahan itu turut disajikan pasukan 
Encik Khairuddin, 42 tahun, yang bertindak 
sebagai kurator, sempena Minggu Seni Si-
ngapura yang dibuka tirainya pada 11 Jan-
uari.

Ini kali kelima Minggu Seni Singapura di-
anjurkan Majlis Seni Kebangsaan (NAC), 
Lembaga Pelancongan Singapura (STB) dan 

Lembaga Kemajuan Ekonomi (EDB) sebagai 
usaha meraikan seni visual.

Selama 12 hari kekayaan kerja seni dari 
Singapura dan serata dunia dapat dinikmati 
di pelbagai lokasi dengan beberapa kejutan 
manis dijangka dari segi mutu seni dan pa-
parannya.

Ketika ditemui Gah! di Pusat Seni Good-
man, Encik Khairuddin, yang sebelum ini 
merantau sejauh Perancis bagi membangun 
program seni dan pameran unik di pusat seni 
kontemporari Palais de Tokyo, berkata:

“Sebagai  seorang  kurator  anda  tidak  
boleh hanya duduk diam di  galeri  atau  
berkunjung ke pameran lain bagi mendapat-
kan bantuan penggiat seni.

“Kita sudah memiliki kemudahan Insta-
gram dan Facebook. Jangkauan kita lebih 
luas. Lebih daripada itu, saya suka bekerjasa-
ma dengan orang yang mungkin tidak me-
nyangka mereka boleh menjana karya seni.

“Acit  misalnya  ialah  pencinta  basikal  
yang pernah mengembara dengan basikal-
nya ke India mahupun Thailand. Sebagai me-

kanik, beliau pakar dalam perihal menghasil-
kan basikal sendiri.

“Saya pasangkannya dengan dua seni-
man lain bagi menjana basikal gila-gila! Ada 
yang setinggi dua meter atau tiga meter. 
Basikal ini boleh ditunggang sesiapa yang da-
tang ke Gillman Barracks. Kalau ia tidak di-
gunakan ia akan dibiarkan di tepi jalan seper-
ti arca atau seni pemasangan.”

Sepanjang  tempoh  pertunjukan  Lock  
Route, akan ada basikal baru lagi unik yang 
tercipta oleh rakan-rakannya itu.

Menurut Encik Khairuddin lagi,  beliau 
bersikap  terbuka  dalam  melibatkan  
karyawan daripada bermacam bidang yang 
berkongsi misi memasyarakatkan seni.

“Saya sendiri mendapatkan teman yang 
tidak pernah menganjurkan acara seni tetapi 
merupakan tulang belakang konsert atau sar-
kas sebelum ini. Kelainan idea mereka yang 
saya dahagakan bagi memastikan pertunju-
kan Lock Route kelak nampak meriah dan 
lain daripada yang lain,” ujarnya.

Lock  Route  diberi  nama  sebegitu  
mengikut nama jalan Gillman Barracks. Ia ju-

ga melambangkan perjalanan rekrut tentera 
dalam latihan ketenteraan asas (BMT) mere-
ka.

Ada juga rujukan kepada perjalanan ten-
tera dalam menuju ke medan perang.

Dalam usaha merencamkan lagi karya se-
ni, Encik Khairuddin juga mendapatkan ker-
jasama seniman antarabangsa seperti Cleon 
Peterson, Mel O’Callaghan dan Oanh Phi 
Phi agar tampil seiringan dengan penggiat se-
ni setempat, Gerald Leow dan Sheryo+Yok.

“Mereka datang dari negara Barat mahu-
pun Asia. Cleon, misalnya, ialah pereka ter-
bilang yang bekerjasama dengan jenama pa-
kaian ranggi Shepard Fairey.

“Beliau  juga  pereka  poster  ikonik  
Obama Hope. Bagi saya, sesetengah karya-
nya menampilkan kekerasan, senario ber-
darah dan medan peperangan.

“Kemahirannya  akan  diperolehi  bagi  
menghasilkan lukisan mural yang besar lagi 
menakjubkan.  Kerja  seni  sebegini  akan  
mengingatkan anda tentang sejarah ketente-
raan Gillman Barracks,” ujar Encik Khairud-
din.

BUDAYA ke gimnasium sudah banyak 
berubah dengan kegiatan bina badan turut 
menjadi  kegilaan  anak  muda  yang  ingin  
tampil sasa lagi bergaya di hadapan teman se-
baya.

Jika dahulu kegiatan bina badan begitu 
popular kerana ikon 1980-an seperti pelakon 
Arnold Schwarzenegger dan Sylvester Stal-
lone giat menayangkan tubuh sasa mereka, ki-

ni terdengar pula tentang senaman lasak cross-
fit yang menguji stamina.

Lantaran  itu,  wujud  pula  satu  budaya  
kekal  sihat  dan cergas  menerusi  lampiran 
hashtag  #fitgirls,  #eatclean,  #skinnyme,  
#shredded dan #aesthetic di Instagram.

Ada juga belia yang giat menayang tubuh 
sasa mereka di media sosial, menimbulkan ra-
sa kagum sesetengah teman mereka.

Pengamatan sebeginilah yang mendorong 
kolektif seni DXXXXD agar membangun gim-
nasium bandar yang boleh berfungsi dan bersi-
fat interaktif dalam satu pameran sempena 
Pesta Seni Perbandaran Aliwal.

Pameran No Regrets For Our Youth itu 
berlangsung dari 12 Januari hingga 12 Febru-
ari tahun depan di Pusat Seni Aliwal.

Pesta Seni Perbandaran Aliwal, dalam pa-
da itu, juga merupakan sebahagian kegiatan 
Minggu Seni Singapura yang akan diadakan 
dari  11  Januari  hingga  22  Januari  tahun 
depan.

Ketika ditemui Gah! di Pusat Seni Good-
man baru-baru ini, Encik Muhammad Izdi-
haruddin Nordin, 29 tahun, yang mewakili 
kolektif seni DXXXXD, berkata:

“Kami  membangun  gimnasium  bandar  
dalam sebuah studio muzik usang dalam usa-
ha meneroka budaya ke gimnasium yang men-
jadi kegilaan anak muda masa kini.

“Sekarang ini mereka bukan setakat meng-
gunakan peralatan bersenam seperti dumbel 
dan treadmil sahaja. Malah tayar pun dijadi-
kan alat senaman alternatif!”

Menurutnya lagi, beliau dan lima rakannya 
termasuk kurator terkenal, Encik Khairuddin 
Hori, memanfaatkan kemahiran seni berbeza 
yang dimiliki bagi menggerakkan gimnasium 
itu.

“Saya banyak belajar tentang pengurusan 
projek. Masing-masing ada idea berbeza. Jus-
teru, bagaimana dapat satukan idea itu bagi 
misi serupa?

“Yang menariknya buat saya ialah realiti 
budaya gimnasium masa kini. Bersenam aktif 
di gimnasium bukan lagi demi kesihatan sema-
ta, malah jadi semacam cara menayang ke-
megahan dan ketampanan pula ekoran ramai 
yang giat  merakam  selfie  di  gimnasium,” 
ujarnya lagi.

Seperkara  yang  kolektif  seni  itu  ingin  
orang ramai fikirkan adalah apakah dalam 
mengejar bentuk badan yang cantik sehingga 
menyekat makan, sesetengah orang itu sebe-
narnya memburu bahaya dilanda gangguan 
pemakanan seperti anoreksia?

“Kalau mereka nak badan sasa pula ada 
yang tergamak cari jalan pintas dengan me-
ngambil steroid. Bukankah ini lebih mem-
bahayakan nyawa dan membawa kesan nega-
tif dalam hidup mereka?” tambah Encik Mu-
hammad Izdiharuddin pula.

Dalam pada itu, Pesta Seni Perbandaran 
Aliwal turut menyajikan seni budaya jalanan 
dalam bentuk grafiti,  persembahan muzik 
punk dan disko.

Terdapat pasar lambak dan juga persem-
bahan deejay, seniman cakera putar dan pe-
nerbit muzik di pesta itu.

Bina ‘gim’ dan selami trend bina badan di Pusat Seni Aliwal

Hidupkan Little India dengan warna-warni seni

Jejak bakat 
kreatif 

termasuk 
pencinta 
basikal

‘gila-gila’

KERJASAMA 
DENGAN PENGGIAT 
INSTAGRAM: Pelajar 
Maktab Seni Lasalle, 

Encik Khairuddin 
Hussinee, 

berganding bahu 
dengan penggiat 
Instagram dalam 

usaha mengenalkan 
khazanah seni Little 

India mahupun kisah 
mitos India kepada 

orang ramai.

Tanpa mengira sama ada anda pencinta seni, pengumpul karya berharga ataupun insan biasa yang baru berjinak-jinak dengan dunia seni, anda berhak menikmati sajian Minggu 
Seni Singapura 2017. Ikuti senarai harapan tiga anak Melayu yang diamanahkan menjayakan Minggu Seni Singapura 2017, acara tahunan Majlis Seni Kebangsaan (NAC), 

Lembaga Pelancongan Singapura (STB) dan Lembaga Kemajuan Ekonomi (EDB). HARYANI ISMAIL (haryani@sph.com.sg) melaporkan.

CANTIK DIPANDANG MATA: Inilah kerja seni dua 
penggiat seni dari Yogyakarta yang menggelar diri 
mereka Indieguerillas. – Foto INDIEGUERILLAS

BUDAYA SIHAT ATAU 
GLAMOR?: Wakil kolektif 
seni DXXXXD, Encik 
Muhammad Izdiharuddin, 
bakal membangun sebuah 
gimnasium bandar di Pusat 
Seni Aliwal bagi meneroka 
perubahan dan evolusi 
budaya berkunjung ke 
gimnasium dalam kalangan 
anak muda. 

JALAN-JALAN KENALI WARISAN: Pesta seni ‘Artwalk Little India’ ini 
membuka mata ramai tentang nostalgia yang tercipta di daerah Little India. 
– Foto MAKTAB SENI LASALLE

TIDAK HANYA DUDUK 
DIAM: Encik 
Khairuddin Hori rajin 
meninjau Instagram 
dan Facebook bagi 
mendapatkan bakat 
baru yang boleh 
sama-sama 
memasyarakatkan seni 
di Gillman Barracks 
sempena pertunjukan 
‘Lock Route’ 
berbekalkan kemahiran 
unik mereka. – 
Foto-foto KHALID 
BABA

MINGGU SENI SINGAPURA

The festival is part of the Singapore Art Week events with the theme this year 
revolving around the topic of nostalgia, Your Path To Remember. 
  
The public are able to indulge in the nostalgia of Little India and understand 
traditional myths and legends which will be told through wall murals, art installations 
and amazing performance art. 
  
When approached by Gah!, BA(Hons) Arts Management student Mr Khairuddin 
Hussinee, 26, said: "I lead a visual arts, staging and marketing team, assisted by 
other friends. 
  
"As an undergraduate at LASALLE, I feel fortunate to be involved in the effort to 
popularise art in Little India. 
  
"Young people like me should know about the myths of other cultures along with its 
legacy. Every legend can be defined differently by different individuals. 
  
"It is interesting for me to work with visual artists who can figure out how to liven up 
the Little India area with more colours through mural paintings or art installations." 
  
Incorporating the latest trend of using Instagram to take pictures and record 
memories is a fresh idea that Mr Khairuddin wishes to explore to attract more young 
people into appreciating the history of the area. 
 
"Yafiq is well-known in the Instagram community. He can attract the interest of these 
people in a way which creates an opportunity for them to share about Little India or 
any interesting discoveries," said Mr Khairuddin. 
  
Another interesting aspect of the art festival are the walls of the shop-houses, which 
will be beautifully painted by experienced artists. They will become interesting 
corners where tourists or visitors can take snapshots. 
 
Some of the artists who were involved in the first edition of the multidisciplinary arts 
festival will be back again with new works as an extension of their previous ones. 

 


